
UUM ONLINE: Universiti Utara Malaysia (UUM) telah memeterai Memorandum Persefahaman (MoU)
dengan Murdoch University, Perth yang mana Naib Canselor, Prof Dato’ Seri Dr Mohamed Mustafa
Ishak telah mewakili UUM dan Murdoch University diwakili Naib Canselornya, Prof Eeva Leinonen bagi
menandatangani MoU tersebut.

Dengan termeterainya MoU itu, UUM dan Murdoch University akan bekerjasama bagi meningkatkan
lagi aktiviti penyelidikan dan pengantarabangsaan serta secara tidak langsung, UUM terus melebarkan
sayap ke benua Australia.

Menurut Dekan Awang Had Salleh Graduate School of Arts and Sciences (AHSGS), Prof Dr
Norshuhada Shiratuddin, UUM dan Murdoch University telah menjalinkan beberapa aktiviti sebelum
MoU itu dilaksanakan seperti seminar, penganjuran bengkel bersama dan kerjasama penyelidikan
serta penulisan.

Menurutnya, jalinan kerjasama itu diharap dapat dimanfaatkan sepenuhnya dalam merealisasikan
program yang dirancang, antaranya kerjasama dalam program pertukaran pelajar dan staf, pelantikan
Visiting Scholar, penawaran program ijazah berganda, penyelidikan dengan geran padanan,
penerbitan bersama dan kerjasama lain yang dipersetujui dari semasa ke semasa.

Murdoch University merupakan sebuah institusi penyelidikan yang diiktiraf di peringkat antarabangsa
di atas pendekatan pembelajaran yang fleksibel, selain tumpuan kepada kecemerlangan dalam
pengajaran dan penyelidikan yang menjalankan pelbagai aktiviti kerjasama dengan pelbagai pihak
untuk melanjutkan pendidikan, penyelidikan, jangkauan dan misi kerjasama.

Disclaimer: This e-mail (including any attachments) may contain confidential information. If you are not the
intended recipient, you are hereby notified that any review, distribution, printing, copying or use of this e-mail
is strictly prohibited. If you have received this e-mail in error, please notify the sender or Universiti Utara
Malaysia (UUM) immediately and delete the original message. Opinions, conclusions and other information in
this e-mail that do not relate to the official business of UUM and/or its group of companies shall be understood
as neither given nor endorsed by UUM and UUM accepts no responsibility for the same. All liability arising
from or in connection with computer viruses and/or corrupted e-mails is excluded to the fullest extent permitted
by law.




